SAN GORG PRECA - MA NINSEWHX!

“Viva San Gorg Preca! Viva l-ewwel Qaddis Malti! Jien iltqajt
mieghu hemm! Jien kont nafu lil San Gorg! Taf x’kien qalli San Gorg
Preca? Jien figt bl-intercessjoni ta’ San Gorg Preca!” Kemm smajna
minn dawn il-frazijiet u ohrajn bhalhom. FMejju u Gunju li ghaddew
konna bbumbardjati bi programmi u b’informazzjoni fuq San Gorg.
Haga tajba u hekk ghandu jkun. Izda x'ghadna niftakru minn kliemu?
X'qeghdin insegwu mill-ezempiji tieghu? Kif inbiddlet hajjitna?

L-EWWEL LAQGHAT

Guza wkoll kellha diversi lagghat mieghu u hadet diversi pariri minn
ghandu. Tghid li fis-snin erbghin kellha zew(g Diretturi Spiritwali. Dawna
kienu Dun Gorg Mercieca u San Gorg Preca. Dwar San Gorg tghid, “L-
ewwel darba li jiena mort ghand Dun Gorg Preca kien gieghed iqarar
il-Hamrun fil-Knisja ta’ San Gejtanu u ghidtlu, ‘Jiena gejt ghandek
illum biex taghmilli qrara generali.” Hu stagsieni fejn inqerr issoltu u
jiena ghidtlu li kont inqerr ghand Dun Gorg Mercieca. Ghidtlu li dan
Dun Gorg Mercieca, il-konfessur tieghi ma riedx jaghmilli din il-qrara
u Dun Gorg Preca qalli, ‘Dun Gorg Mercieca ma ghamilhielekx din
il-grara; u kun af li langas Dun Gorg Preca mhu ha jaghmilhielek.
Din il-qrara taghmilha mkien, int lanqas kapaci taghmel dnub venijal,
ahseb u ara dnub mejjet. U peress li ged tghidli li 1-konfessur tieghek
hu Dun Gorg Mercieca ahjar, ghax aktar insir nafek.”

Guza tghid li ghamlet Zmien tisma’ lehen jghidilha “iddefendi l-unur
t'Alla mid-dagha.” Hi ikkonfondit u tghid li, “ghal xi parir kbir kont
immur ukoll ghand Dun Gorg Preca u lil dan ghidtlu b’dan il-messagg
u meta beda jifhimni stagsejtu, ‘bhala mara x'nista’ naghmel?” Hu
wegibni: ‘Bhala mara tista’ tahdem hafna u hafna u tista’ taghmel
hafna gid. Tibza’ minn hadd, qawwi qalbek, la tibza’ minn hadd,
ghax jiena naf x'kalvarju ghaddejt min-naha tal-Knisja meta ftaht
il-bibien tad-duttrina. U inti wkoll ha tghaddi minn Kalvarju kbir
hafna... Ha jkollok hafna ntoppi imma hadd mhu ha jaghmillek xejn
ghax mieghek hemm l-1d t'Alla u tal-Madonna li geghda tispiralek u
ggiblek dawn il-vizjonijiet.

Aghmel fidi kbira f Alla, qawwi qalbek, tibza’ minn hadd, kun
sempli¢i u umli u jiena ha nghidlek binti, u nbierkek b’idejja t-tnejn,
illi hadd m’hu ha jaghmillek xejn, ghaliex id-dghajsa ta’ San Pietru li

waqqaf Kristu meta kien fid-dinja, bil-mewq kollu tal-bahar li kellha
kontrieha, hadd ma jista’ jfarrakha. Inti bniedma li ghadek maghluqa
u ma jaf bik hadd, imma jiena ged inhossni li ged inkun hafna ispirat
fuqgek u fil-gejjieni permezz tal-Madonna illi taghha ged ikollok hafna
kuntatti, kemm f Malta u fid-dinja kollha ha jsir hafna gid kemm
spiritwali u kemm temporali.’

Meta, ftit wara, jiena ghidtlu li rajt is-Sinjura tal-Hajja, Dun Gorg
Preca kien qalli li jaf hafna affarijiet, ‘u 1-Madonna mhix ser tieqaf
hawn mieghek. Jiena lil Gesu fit-tqarbin gieghed nohodlu rasu fugek.’
Jiena meta kont ged inkellmu qabadni ftit tal-bard imma offrejtu lill-
Madonna. Qalli, ‘I-Mulej ha jingeda bik’. Jien ghidtlu, ‘Dun Gorg,
imma inti ma taranix li jiena dghajfa hafna ghal dawn l-affarijiet?’
Qalli, ‘Jiena ha nghidlek biex thalli kollox fl-Id tal-Providenza t'Alla
ghax Alla jingeda b’min irid. Ftit granet ilu sirt naf i Gesu qieghed
jingeda bik biex tikkonverti l-erwieh.””

FIT-TALB HEMM IS-SAHHA TAR-RUH

F'messagg irrekordjat minn Guza f'Jannar 1992 hija qalet, “Meta
kont nitkellem ma’ Dun Gorg kien jghidli, ‘Binti, meta jinkwetawk jew
ihabbtuk jew jghidulek xi affarijiet fuq dan il-messagg agbad itlob lill-
Mulej. Ghax la r-ruh tkun ta’ Alla trid tkun iddedikata hafna fit-talb
u la jkun hemm it-talb ikun hemm is-sahha tar-ruh... M'ghandekx
ghalfejn togghod tithawwad ghax il-Mulej ihobbok hafna. Ibda itlob
hekk, ‘Sinjur Alla inti fuqi taf kollox. Inti taf li jiena bniedma ddedikata
ghalik.’

Anka meta tkun ser tir¢ievi 1-Ewkaristija, ghidlu hekk lil Gesu,
‘Gesu ta’ I-Ewkaristija ma tantx jien ha nitlob talb kbir. Inti taf li jiena
nhobbok u ghalhekk ibqa’ dejjem mieghi f'hajti biex inkun nista’ nzid
il-hsieb tieghi fuq dak kollu illi ghamilt ghalija fl-Ewkaristija.” U kien
johidli biex lis-Sinjur Alla dejjem inkellmu b’hafna semplicita. Kien jghid
li bniedem t’Alla dejjem jahseb f'Alla u jingabar aktar fit-talb. Talba
ohra li tghallimt kienet, ‘Sinjur Alla inti hawn u jiena fik, inkellmek
u inti tismaghni. Sinjur Alla hu hsiebi u ghin lil din li geghda titolbok
biex dak illi ged titolbok meta tara t-tjubija tieghu taghtihulha.’

Kien jghidli, “Jien ma jaqilghunix biex naghmel panegirku ghax
ma ninqalax imma meta nibda nitkellem fuq il-kobor t’Alla rigward
is-sema, rigward il-holgien tal-bahar, rigward il-holgien tad-dinja ma
niqafx.”

IL-KOBOR T’ALLA

Fil-laggha tas-17 ta’ Marzu 1996 Guza kellha dan xi tghid, “Dun
Gorg Preca tafu kif kien ikun? Kien ikun qisu wiehed bhalna. Meta
tkellmu, kien jghidlek: ‘Jien min jiena?’ Bl-umilta’ kollha kont titkellem
mieghu u kien jaghtik il-veru dawl tal-kuxjenza tieghek, kont tidhol
dahla fik innifsek u thares harsa dritta lejn is-sema u lejn Alla. Kien
johid hafna affarijiet. Darba lili qalli li tant hadha bi kbira meta kellu
habib u dan qallu: ‘Dun Gorg, illum irridek tigi mieghi biex indawrek
dawra fuq il-bahar bil-luzzu.” Qalli: ‘Bdejt niftah idejja u nghid, kemm
hu kbir Alla!’. L-iehor gallu: ‘X’inhu, Dun Gorg?’ Wegibtu: ‘Kemm hu
kbir Alla, kemm hu kbir Alla, ghaziz hija, x’kobor immens t'Alla dawn
l-ilmijiet kollha! Kieku ma kinitx 1-Id tal-providenza t’'Alla, kif geghdin
inwaddbu warajna u ghandna quddiemna dan l-ilma kollu? Kemm hu
kbir Alla, infinita 1-kbira sapjenza Tieghu.” U bqajt infahhar lil Alla u
fahhartu ma’ kulhadd.” Qalli: ‘Hekk ghandek taghmel inti... Tibzax,
jiena ha nitlob ghalik, anka meta mmut, mis-sema."”

F'messagg irrekordjat minn Guza f'Ottubru 1991 hija tkompli tghid li
qgalilha hekk, “Gejjin hafna affarijiet, tbatijiet ghalik.” Qalli kelma jien
ghadni m’ghidthiex. Kien qalli, ‘Spiritwali ha thoss hafna u materjali
ha thoss hafna. Halel ta’ ilma kbar gejjin min-nahat it-tnejn, kemm
min-naha tar-ruh u kemm min-naha tal-gisem. Ha tbati hafna ghaliex
dak ippredestinalek il-Mulej, tbatija kbira hafna li hadd ma jifhmek
bhal meta kien Kristu fid-dinja...”

NAHSBU F’ALLA, NAHSBU FFRUHNA

Lil San Gorg, Guza ssemmih diversi drabi ohra fosthom meta
tghid, “Nghidu dawn it-tliet kelmiet ohra li tant kien jghidhomli Dun
Gorg biex nghidhom ta’ sikwit: Nahsbu f'Alla, nahsbu f'ruhna ghax
ma nafux meta mmutu.”

Darba ohra tghid, “ahna nahsbu li mal-mewt jispic¢ca kollox... Jiena
ha nghidilkom kliem li kien juza mieghi Dun Gorg. Hu kien jghidli,
‘Guza hawn hafna min jibza’ mill-grieden u mill-wirdien... hawn nies
illi arani u la tmissnix ghax dak uffjaqq... imbaghad imur gol-qabar
u l-ispirtu tieghu jidher quddiem Alla biex Alla jaghtih il-haqq... u
gismu jmur fil-qabar, ikel tal-grieden u tal-wirdien.” Hu kien jghidli,
“li kieku Alla ma jtellaghlniex in-nifs kull hin u kull mument ahna
m’ahna xejn.”

Meta mietet ommha Nikolina, Guza tghid li San Gorg qalilha,
“Il-mewt nistghu nohduha b’rigal meta nghixu ghal Alla u dan ghal
ommok kien l-akbarrigal ghax iltaget m’Alla... Issa jiena ha nissugerilek
li thalli x-xoghol kollu tieghek ta’ appostolat, thalli 1-kongregazzjoni,
halli li inti delegata tal-morda, halli u ghidilhom li dan qed nghidulek
jiena. II-Mulej Alla ta’ 1-Ezerciti flimkien mar-Regina tas-Sema li inti
tant thobb u ilek hafna bil-kuntatt maghha ha jkomplu juruk dik il-
missjoni li ppreparatlek minn qabel ma’ gejt fid-dinja. Ma jghaddix
zmien twil illi dana l-kliem li ged nghidlek ma tigix fih'.”

Guza kellha diversi kuntatti u esperjenzi ohra fir-rigward ta’ San
Gorg Preca. It-taghlima hija, li dak li nisimghu u l-ezempiji li naraw minn
dawn in-nies qaddisa ma ghandniex inhalluhom ghaddejin. Ghandna
napplikawhom kif ghamlet Guza f'hajjitha: umilta’, semplicita’, fidi
kbira, kuragg, imhabba kbira lejn Alla, gharfien tal-kobor t’Alla u x-
xejn taghha, hajja ta’ talb, rassenjazzjoni... Niehdu l-ezempju taghhom
u naghgnuh biex isir parti minn hajjitna wkoll!

Sylvana Spiteri LL.D

TALBA

Sinjur Alla ta’ 1-Ezerciti ixhet il-harsa tieghek fuqi, twarrabx
idejk minni u zommni dejjem marbut/a mal-volonta’ mqaddsa
tieghek.

Mulej, nadurak, imbierkek u nfahhrek u filwaqt li nizzik hajr
tad-doni u l-grazzji li inti tajt lil Guza Mifsud, nitolbok sabiex bl-
intercessjoni taghha u ta’ Ommi Marija Santissima, taglaghli din
il-grazzja li tant nixtieq. Amen. Glorja lill-Missier...

GRAZZ]J1I MAQLUGHA

J. Borg mill-Mellieha kitbet hekk: Ommi, Lucija, kienet tara
d-demm minkejja li kellha fuq sittin sena. Dak iz-zmien kienet taht
il-kura ta’ Professur partikolari, izda mbaghad, jiena u huti iddecidejna
li niehdu parir ta’ Professur iehor.

Sarilha l-ismear test, l-ultrasound u l-biopsy. Mill-biopsy irrizulta

li kellha cancer fl-utru. Meta jiena u huti cempilna lill-Professur dan
qalilna li I-cancer kien infirex fin-naha tax-xellug. Sadanittant, ommi
kienet l-isptar fejn giet operata biex jitnehhilha l-utru.

Ahna tlabna hafna lil San Padre Pio, lill-Madonna tal-Girgenti kif
ukoll lil Guza Mifsud sabiex jinter¢edu ghall-fejgan ta’ ommna.

Niftakar sewwa li darba minnhom, kien it-Tnejn filghodu, ¢emplitli
ommi tibki u qaltli li 1-Professur kien qalilha, “Ghandek hafna qad-
disin jitolbu ghalik ghax milli ghidna ma hemm xejn. La ghandek
bzonn ta’ raggi u lanqas ta’ chimoteraphy ghax li kien hemm inqala
kollu ma’ l-utru.”

L-ahhar test sar f'Marzu li ghadda u fih ma rrizulta l-ebda tracci
tal-marda li kellha.

Ghalhekk Madonna tal-Girgenti jiena nirringrazzjak ta’ kemm-il
darba tlabtek u inti bhala Ommna tas-sema dejjem smajtni... Nitolbok
li tressagna aktar lejk biex meta ssejjhilna nisimghuk. Grazzi Madonna
tal-Girgenti.

T. Barthet minn San Pawl il-Bahar kitbet: In-neputija tieghi
ghamlet Zzmien mhux hazin fil-wheelchair ghax ma setghetx timxi. Hi
ghandha madwar tlettax-il sena u toqghod North Carolina, I-Amerka.
[I-genituri taghha sa haduha New York u Miami sabiex isirulha
ezamijiet minn specjalisti.

Dakinhar li kellhom johdulha d-demm sabiex jaraw x’ghandha,
jiena tlajt il-Girgenti flimkien mal-grupp ta’ 1-Ibragg u tlabt hafna lill-
Madonna ghaliha. X'hin wasalt id-dar irc¢ivejt telefonata fejn qaluli li
n-neputija ma ghandha xejn u li kienet diga bdiet timxi. Kien ghadu
lanqas biss hareg ir-rizultat tad-demm.

Ta’ dan nirringrazzja lil Alla ghall-grazzja li glajt bl-intercessjoni
tal-Madonna tal-Konsagrazzjoni.

C. Garzia minn Hal Tarxien kitbet li tant kienet ma’ tiflahx li
kellha tibghat ghat-tabib. Ordnalha xi pilloli, li ma xtaqitx tohodhom
peress li kienu diga tiehu pilloli ohra. Talbet lil Dun Gorg Preca sabiex
jitlob l-intercessjoni tal-Madonna tal-Konsagrazzjoni. Talbet lilu peress
li kien ser jigi dikjarat qaddis u hekk hasset li kien xieraq. It-Tnejn 4
ta’ Gunju tghid li fdagqa wahda dak li kienet thoss ghaddielha u ta’
dan tirringrazzja lil Alla.

I1-Familja Trapani Galea minn Tas-Sliema tirringrazzja lil Alla
ghall-grazzji li qalghu bl-intercessjoni tal-Madonna tal-Konsagrazzjoni
u ta’ Guza Mifsud.

F. Agius minn Birzebbugia tirringrazzja lil Alla ghall-grazzja li
qalghet bl-intercessjoni tal-Madonna tal-Girgenti u Sant’ Espedito.

N.N. miz-Zurrieq tirringrazzja lil Alla ghall-grazzja li galghet bl-
intercessjoni tal-Madonna tal-Konsagrazzjoni u ta’ Guza Mifsud. Ghal
xahrejn shah kellha ugigh f'zaqgha. Marret ghand it-tabib, ta 1-pilloli
imma kien kollu ghal xejn. L-ispec¢jalista baghtha l-isptar ghat-testijiet,
irrizulta li ma kellha xejn gravi u l-ugigh ghaddielha.

N.B. Grazzji ricevuti minghajr isem shih, indirizz u numru tat-
telefown ma jigux ikkunsidrati. Min irid izda, jista’ jitlob li jibqa’
anonimu meta l-grazzja tigi pubblikata.

= ADORAZZ)JONI EWKARISTIKA FIL-GIRGENTI —

II-laqgha ta’ 1-4 ta’ Novembru 2007 kienet specjali hafna ghalina
ghaliex saret fil-presenza ta’ Gesu ta’ l-Ewkaristija. Nirringrazzjaw
lill-Mons. Arcisqof li tana l-permess naghmlu din l-adorazzjoni li
kienet immexxija minn Dun Nazzaren Tonna u meghjun minn Fr.
Lawrence Galea. Sar talb ta’ tifhir, ta’ ringrazzjament, ta’ riparaz-
zjoni, nqraw diversi intenzjonijiet u siltiet minn diskorsi ta’ Guza
Mifsud. Il-laqgha spic¢cat bil-barka sagramentali. —

i RINGRAZZJAMENTT N

[I-Kumitat ‘Madonna tal-Konsagrazzjoni’ jirringrazzja lil:

1. Qassisin li kkoncelebraw u lil dawk kollha li attendew ghall-
quddiesa li saret b'ringrazzjament lil Alla nhar it-Tnejn 29 ta’
Ottubru 2007 fil-Knisja Arcipetali tas-Siggiewi f'gheluq il-hdax-il
sena mill-mewt ta’ Guza Mifsud.

2. Dawk id-devoti li jibaghtu xi donazzjoni sabiex itaffu mill-ispejjez
ta’ dan il-fuljett, kemm fir-rigward ta’ l-istampar tieghu kif ukoll

~N ghall-pustagg. e

l AVVIZI \

1. Il-lagghat li jmiss se jsiru kif gej:

[1-Hadd 6 u 20 ta’ Jannar 2008 fit-3.00p.m.
[I-Hadd 3 u 17 ta’ Frar 2008 fit-3.30p.m.
[I-Hadd 2 u 16 ta’ Marzu 2008 {l-4.00p.m.
[1-Hadd 6 u 20 ta’ April 2008 fil-5.30p.m.

. Dawk li qalghu xi grazzja huma mhegga li jiktbulna l-grazzja u jaghtuna

kemm jistghu dettalji dwarha. Tinsewx tiktbu isimkom, l-indirizz u n-
numru tat-telefon. Grazzji minghajr isem shih, indirizz u numru
tat-telefown ma jigux ikkunsidrati. Jekk ma tkunux tridu li jidher
isimkom fuq il-fuljett dan ma jigix ippubblikat. Huwa mportanti li,
kemm jista’ jkun, ittuna c¢-cCertifikat tat-tabib fejn jiccertifika 1-fejgan
taghkom.

. Inheggu lill-qarrejja biex jimlew il-formola ta’ shubija fil-Moviment

Madonna tal-Konsagrazzjoni. Dawn il-formoli jistghu jittiehdu mill-
Girgenti stess jew billi tiktbu lis-Segretarja, Dr. Sylvana Spiteri, 6 Sqaq
Nru. 2, Triq il-Kbira, Siggiewi, SGW 1320.

. Min hu nteressat li jkun jaf aktar dwar il-grajjiet tal-Girgenti infak-

krukom li matul is-snin gew ippubblikati seba’ kotba bil-Malti kif
ukoll bl-Ingliz. Ghandna wkoll id-DVD “Ix-Xejn Ahjar Minni”
dwar il-hajja ta’ Guza u l-messagg tal-Girgenti u DVD iehor
li jinkludi r-ruzarju b’lehen Guza Mifsud.Dawn il-kotba u DVDs
jistghu jinkisbu jew mill-Girgenti jew billi tiktbu lis-Segretarja fl-indirizz
fuq imsemmi.

. Wiehed jista’ jakkwista wkoll santi bit-talba ta’ intercessjoni ta’ Guza

Mifsud (bil-Malti u bl-Ingliz) kif ukoll domni, keychains, statwi, ritratti
u kuruni bix-xbieha tal-Madonna tal-Konsagrazzjoni. Dawn jinkisbu
biss mill-Girgenti jew inkella minghand xi membru tal-Kumitat.

. L-indirizz tal-website tal-Moviment Madonna tal-Konsagrazzjoni huwa

dan li gej: www.ourladyofconsecration.org

Dun Nazzaren Tonna (xellug) u Dun Lawrence Galea wagqt l-adorazzjoni
fil-Girgenti nhar I-4 ta’ Novembru 2007.

IKumitat{MoyvimentiMadonnajtal-Konsagrazzjoni

lill:=Maltinfufl:=Ghawdxinfkollhatuslproxxmutkollu:
Jallail-MulejfGesu,il-Princepital:paci

